KRYEMINISTRI

EDI RAMA

*k%

VENDIM

PER

RIORGANIZIMIN E OPERATOREVE QE OFROJNE SHERBIMIN E FURNIZIMIT ME UJE
TE PIJSHEM, GRUMBULLIMIN, LARGIMIN DHE TRAJTIMIN E UJERAVE TE NDOTURA

Né mbéshtetje té nenit 100 té Kushtetutés, té nenit 213 e vijues té ligjit nr.9901, daté
14.4.2008, “Pér tregtarét dhe shoqgeérité tregtare”, té shkronjave “a” e “b”, t&€ nénndarjes |, té
pikés 3, té nenit 10, dhe té pikés 3, té nenit 70 e vijues té ligjit nr.8652, daté 31.7.2000, “Pér
organizimin dhe funksionimin e geverisjes vendore”, t&€ ndryshuar, me propozimin e ministrit
té Transportit dhe Infrastrukturés dhe té& ministrit t& Shtetit pér Céshtjet Vendore, Késhilli i

Ministrave

VENDOSI:

KREU |

RIORGANIZIMI | SHERBIMIT TE FURNIZIMIT ME UJE TE PIJSHEM, GRUMBULLIMIT,
LARGIMIT DHE TRAJTIMIT TE UJERAVE TE NDOTURA

1. Riorganizimin e té gjitha shérbimeve té furnizimit me ujé té pijshém, grumbullimit, largimit
dhe trajtimit t& ujérave té ndotura né Republikén e Shqipérisé, sipas ndarjes sé re
administrativo-territoriale, né pérputhje me ligjin nr.115/2014, “Pér ndarjen administrativeo-
territoriale té€ njésive té qeverisjes vendore né Republikén e Shqipérisé”.

2. Té gjitha njésité e shérbimit té furnizimit me ujé té pijshém, grumbullimit, largimit dhe
trajtimit t& ujérave té ndotura organizohen si shogéri aksionare, sipas sistemit me njé nivel
administrimi dhe funksionojné né bazeé té ligjit nr.9901, daté 14.4.2008, “Pér tregtarét dhe
shoqérité tregtare.”



3. Bashkive u transferohen aksionet e shogérive té ujésjellés-kanalizimeve, sh.a., aktuale,
né pronési té ish-njésive té geverisjes vendore té shkrira, sipas ndarjes sé re administrativo-
territoriale. Bashkité ndjekin procedurat e kalimit té aksioneve né pérputhje me kété vendim
dhe legjislacionin pérkatés né fuqi.

4. Né ato bashki, ku ka njési t& shérbimit té furnizimit me ujé té pijshém, grumbullimit,
largimit dhe trajtimit té ujérave té ndotura, té cilat nuk kané gené té organizuara né formén e
shoqgérive aksionare té ujésjellés- kanalizimeve, bashkia, brenda datés 31 dhjetor 20186,
éshté pérgjegjése pér inventarizimin fizik, vlerésimin dhe regjistrimin e kétyre njésive té
shérbimit né strukturén e aseteve dhe kontabilitetin e ujésjellés-kanalizimeve, sh.a., né
pronési té bashkisé, sipas ndarjes administrativo-territoriale.

5. Bashkité dhe shogérité e ujésjellés-kanalizimeve, sh.a., jané té detyruara té respektojné
marréveshjet, detyrimet kontraktore, kontratat e shérbimit, si dhe ¢do té drejté/detyrim qé
rrjedh prej tyre, té nénshkruara ndérmjet Késhillit té Ministrave, ministrive dhe institucioneve
gendrore, shogérive té ujésjellés- kanalizimeve dhe ish-njésive té geverisjes vendore me
institucionet financiare ndérkombétare dhe me shoqérité kontraktuese.

6. Né rastet kur né dy ose mé shumé bashki ekziston vullneti i pérbashkét pér krijimin e njé
shoqérie té ujésjellés-kanalizimeve, sh.a., té pérbashkét, né bazé té nevojave pér kété
bashkim e té studimit pérkatés, ato do té mbéshteten me investime nga geverisja gendrore.

7. Né rastet kur njé shoqgéri e ujésjellés-kanalizimeve, sh.a., ekzistuese, mbulon me shérbim
mé shumeé se njé bashki apo né rastin e parashikuar né pikén 6, té kétij vendimi, organet
themeluese té shoqérisé pérbéhen nga pérfagésuesit e bashkive pérkatése, pesha e
vendimarrjes té té ciléve éshté né raport té drejté me pérgindjen e aksioneve gé disponon
secila bashki. Késhillat bashkiaké pérkatés béjné miratimin e pérgindjeve takuese té
aksioneve sipas pikés 3, té kétij vendimi, dhe organet e shogérisé béjné regjistrimin e
aksioneve sipas legjislacionit né fuqi.

8. Shogeérité e ujésjellés-kanalizimeve, sh.a., kané detyrimin té raportojné prané ministrisé
pérgjegjése pér sektorin e furnizimit me ujé e té kanalizimeve dhe prefektit té garkut pér té
gjitha té dhénat dhe informacionet sipas formateve e afateve té pércaktuara prej saj.
Formatet e dhénies sé informacionit miratohen me udhézime té ministrit té linjés. Gjithashtu,
shoqgérité kané detyrimin pér té raportuar pér pjesén e tyre té té dhénave gé duhet té hidhen
né Kadastrén Kombétare té Burimeve Ujore.

9. Ministria pérgjegjése pér sektorin e furnizimit me ujé e té kanalizimeve, né planifikimin e
fondeve pér investime nga buxheti i shtetit dhe institucionet financiare ndérkombétare
udhéhiget nga dokumentet strategjike sektoriale té miratuara si dhe nga performanca e
shoqérive té ujésjellés-kanalizimeve, sh.a.

10. Stafi menaxherial dhe operacional i shogérivé té ujésjellés-kanalizimeve, sh.a., i
nénshtrohet procesit té trajnimit dhe certifikimit sipas programeve té miratuara nga ministria
pérgjegjése pér sektorin e furnizimit me ujé e té kanalizimeve.



KREU I

DISPOZITA KALIMTARE
E TE FUNDIT

1. Shogérité e ujésjellés-kanalizimeve, sh.a., organizohen né pérputhje me statutin tip, sipas
lidhjes 1, bashkélidhur kétij vendimi.

2. Té gjitha bashkité dhe shoqérité aksionare ekzistuese té ujésjellés- kanalizimeve, né
pérputhje me procedurat e parashikuara né ligjin nr.9901, daté 14.4.2008, “Pér tregtarét dhe
shoqérité tregtare”, bé&jné zgjerimin dhe zvogélimin e kapitalit, sipas rastit, duke shtuar ose
hequr kapitalet e sistemeve publike té ujésjellés-kanalizimeve gé i bashkohen ose gé i
higen.

3. Té gjitha shogérité e ujésjellés-kanalizimeve, sh.a., brenda 3 (tre) muajve nga
riorganizimi, aplikojné pér t'u pajisur me licencé pér kategorité pérkatése té shérbimeve dhe
pér rishikim té tarifave prané ERRU-sé.

4. Vendimet e Késhillit t& Ministrave nr.660, daté 12.9.2007, “Pér transferimin e aksioneve té
shoqgérive té ujésjellésve dhe kanalizimeve njésive té qeverisjes vendore”, nr.677, daté
3.10.2007, “Pér disa shtesa dhe ndryshime né vendimin nr.642, daté 11.10.2005, t& Késhillit
té Ministrave “Pér késhillat mbikéqyrés té shoqérive anonime shtetérore™, nr.678, daté
3.10.2007, “‘Pér njé shtesé né vendimin nr.271, daté 9.5.1998, té Késhillit t&¢ Ministrave,
“Pér miratimin e statultit tip t&€ shogérive anonime, shtetérore™, shfugizohen.

5. Ngarkohen Ministria e Transportit dhe Infrastrukturés, ministri i Shtetit pér Céshtjet
Vendore, Enti Rregullator i Ujit, Drejtoria e Pérgjithshme e Ujésjellés-Kanalizimive, Agjencia
e Zbatimit té Reformés Territoriale, njésité e geverisjes vendore, shogérité e ujésjellés-
kanalizimeve, sh..a., pér zbatimin e kétij vendimi.

Ky vendim hyn né fuqi pas botimit né “Fletoren zyrtare”.



Lidhja 1

STATUTI TIP | SHOQERIVE AKSIONARE, SHTETERORE TE UJESJELLES
KANALIZIMEVE

STATUT | SHOQERISE AKSIONARE " "

Neni 1
Emértimi dhe Selia

1. Shoqgéria aksionere ushtron veprimtariné e saj né pérputhje me zonén e juridiksionit té
bashkisé/bashkive , aksioneré té saj.

2. Shogéria e  krijuar né  kété  ményré emérohet Sh.A  Ujésjellés
Kanalizime

3. Selia e shogérisé éshté né adresén

Neni2
Objekti

1. Objekti i shogérisé brenda territorit té bashkisé sé krijuar sipas ligjit nr. 115/2014
“‘Pér ndarjen administrativo-territoriale té njésive té qeverisjes vendore né
Republikén e Shqipérisé” éshté:

a. Shérbimi i furnizimit me ujé té pijshém i konsumatoréve dhe shitja e tij;

b. Mirémbaijtja e sistemit/sistemeve té furnizimit me ujé té pijshém;

c. Prodhimi dhe/ose blerja e ujit pér plotésimin e kérkesés sé konsumatoréve;

d. Shérbimi i grumbullimit, largimit dhe trajtimit té ujérave té ndotura.

e. Mirémbaijtja e sistemeve té ujérave té ndotura, si dhe té impianteve té pastrimit té
tyre.

2. Shogéria duhet té realizojé ¢do lloj operacioni financiar apo tregtar gé lidhet direkt
apo indirekt me objektin e saj, brenda kufijve té parashikuara nga legjislacioni né fuqi.

3. Shoqgéria ushtron veprimtariné e saj né pérputhje me lejet, autorizimet, licencat sipas
legjislacionit né fuqi.

Neni 3



Kapitali

1. Kapitali themeltar i shogérisé éshté né vlerén leké. Kapitali i shogérisé éshté
nénshkruar térésisht.

2. Kontributet e aksionarit jané kontribute né natyré, té cilat jané vlerésuar pérpara
regjistrimit t& shogérisé nga njé ekspert i caktuar nga gjykata kompetente, vlerésim i cili
éshté materializuar né njé raport vlerésimi gé pérmban njé pérshkrim té hollésishém té
kontributeve né natyré.

Neni 4

Aksionet e shogérisé

1. Aksionet jané té formés nominative dhe pronésia mbi to éshté e patjetérsueshme, me
pérjashtim té rasteve kur e drejta e pronésisé i kalon njé organi té geverisjes vendore.

2. Pronésia mbi aksionet rezulton nga regjistrimi i tyre né emér té titullarit né librin e
aksioneve té mbajtura nga ana e shogérisé.

3. Kapitali i shogérisé pérbéhet nga njé kuoté me vleré leké dhe zotérohet né masén
---------- % nga aksionari.

Neni 5
Organet e shogérisé
1. Organet e Sh.A. Ujésjellés Kanalizime jané:

1. Asambleja e Pérgjithshme.
2. Késhilli i Administrimit

Neni 6
Asambleja e Pérgjithshme (AP)

1. Asambleja e Pérgjithshme pérfagésohet nga kryetari i bashkisé pérkatés, i cili merr
vendime brenda kompetencave té parashikuara nga ligji pér organizimin dhe
funksionimin e geverisjes vendore.

2. Neése shogéria aksionere mbulon me shérbim mé shumé se njé bashki, AP pérbéhet
nga kryetarét e bashkive pérkatése. Pesha e votés e secilit prej anétaréve té AP
éshté né pérpjestim me  pérgindjen e aksioneve, sipas ndarjes territorial
administartive.



3. Asambleja e Pérgjithshme mblidhet né seliné e shoqérisé. Ajo thirret nga Kryetari i
AP, Késhilli i Administrimit, administratori i shogérisé. Ajo mund té thirret gjithashtu
nga:

a) eksperti kontabél i autorizuar,

b) nga njé mandatmbaijtés, i caktuar nga gjykata, me kérkesén e ¢cdo personi té autorizuar
pér njé rast urgjent, ose

c) me kérkesé té aksionerit té vetém té shogérisé.

3. Asambleja e Pérgjithshme thirret né mbledhje té paktén njé heré né vit, brenda 6
muajve gé pasojné mbylljen e vitit financiar.

4. Thirrja e mbledhjeve té Asamblesé sé Pérgjithshme béhet népérmjet lajmérimit qé
botohet né njé gazeté té autorizuar pér publikimin e njoftimeve ligjore dhe gé i dérgohet me
ané té njé njoftimi me letér rekomande c¢cdo anétari t&€ Asamblesé sé Pérgjithshme me
shpenzimet e shogérisé.

5. Njoftimi, gé duhet t'i shkojé ¢do anétari té Asamblesé sé Pérgjithshme apo té njihet prej
¢do anétari té paktén 15 dité pérpara mbledhjes sé saj, pércakton ditén, orén dhe vendin
ku béhet mbledhja, natyrén e mbledhjes dhe rendin e dités.

6. Cdo vendim i marré nga Asambleja e Pérgjithshme qgé thirret né ményré té parregullt
éshté absolutisht i pavlefshém. Kur Asambleja e Pérgjithshme nuk éshté thirrur sipas
progedurés sé késaj dispozite, ajo mund té marré vendime té viefshme vetém nése té gjithé
anétarét jané té pranishém dhe shprehen dakord pér té marré vendime, pavarésisht
parregullsisé.

Neni 7

Kompetencat e Asamblesé sé Pérgjithshme (AP)

1. Asambleja e Pérgjithshme ka kéto kompetenca:

a. pércakton politikat tregtare té shogérisé si dhe miraton planin e biznesit t& hartuar
nga Késhilli i administrimit té shoqérisé, i cili duhet té pérputhet me kontratén pér
menaxhimin e shérbimit té furnizimit me ujé dhe kanalizime dhe treguesit té punés,
té réné dakord midis paléve kontraktore;

miraton pasqyrat financiare dhe raportet e ecurisé sé veprimtarisé sé shoqérisé;
miraton draft planin tarifor gé& propozohet pér miratim né Entin Rregullator té Ujit
eméron dhe shkarkon ekspertét kontabél té autorizuar;

vendos mbi zmadhimin ose zvogélimin e kapitalit té regjistruar

¢cdo kompetencé tjetér gé parashikohet té ushtrojé Asambleja e Pérgjithshme né

~0oo0o



ligjin nr. 9901, daté 14.4.2008 “Pér tregtarét dhe shoqgérité tregtare” i ndryshuar dhe
né statut.
2.Asambleja e Pérgjithshme merr vendime pas shqyrtimit t& dokumenteve pérkatése, sé

bashku me raportin e Késhillit t&¢ Administrimit dhe raportin e ekspertit kontabél t& autorizuar.

Neni 8
Kryetari dhe sekretari i Asamblesé sé& Pérgjithshme

1. Mbledhjet e Asamblesé sé Pérgjithshme drejtohen nga kryetari i bashkisé pérkatése. Né
rast se AP pérbéhet nga mé shumeé se njé aksioner, aksionerét zgjedhin kryetarin e AP.

2. Kryetari i Asamblesé sé Pérgjithshme asistohet nga njé sekretar i eméruar nga AP, i cili
éshté pérgjegjés pér mbajtjen e progesverbaleve té mbledhjeve si dhe pér detyrat e tjera
asistuese gé i ngarkon Kryetari i AP.

3. Progesverbali i ¢éshtjeve té shqgyrtuara né mbledhjen e AP tregon datén dhe vendin e
mbledhjes, ményrén e thirrjes, rendin e dités, emrat e drejtuesit dhe sekretarit t& AP,
kuorumin e arritur dhe numrin e aksioneve me té cilat éshté votuar, dokumentet dhe
raportet e shqyrtuara né mbledhjen e AP, njé pérmbledhje té diskutimeve, tekstin e
vendimeve té kaluara pér votim dhe rezultatin e votimit. Procesverbali firmoset nga té
gjithé pjesémarrésit e AP né mbledhje si dhe nga sekretari.

Neni 9

Rendi i dités sé Asamblesé sé Pérgjithshme

1. Rendi i dités i mbledhjeve té Asamblesé sé Pérgjithshme pércaktohet nga personi i cili
bén lajmérimin.

2. Né rast se mbledhja e paré e Asamblesé sé Pérgjithshme nuk realizohet, rendi i dités i
mbledhjes sé saj nuk mund té ndryshohet né lajmérimin pé&r mbledhjen e dyté.

Neni 10

Kuorumi dhe marrja e vendimeve

1. Nése shogéria zotérohet nga njé aksionar, té drejtat dhe detyrimet asamblesé sé
pérgjithshme ushtrohen nga aksionari i vetém. Té gjitha vendimet e marra nga aksionari i



vetém regjistrohen né njé regjistér té vendimeve, té dhénat e té cilit nuk mund té ndryshohen
ose té fshihen. Duhen regjistruar né vecanti, por pa u kufizuar né to, vendimet e méposhtme:

a) miratimi i pasqgyrave financiare vjetore dhe té raporteve té ecurisé sé veprimtarisé;
b) shpérndarja e fitimeve vjetore dhe mbulimi i humbjeve;

¢) zmadhimi ose zvogélimi i kapitalit;

d) vendimet pér investime;

e) riorganizimi i shoqérisé.

2. Né rastin kur AP ka mé shumé se njé aksioner, né rastin e ¢éshtjeve, gé vendosen me
shumicé té zakonshme, Asambleja e Pérgjithshme mund t& marré vendime té viefshme,
vetém nése jané té pranishém né mbledhje mé shumé se 30% e anétaréve té saj, me
kusht gé pjesé e saj té jeté dhe Kryetari i Asamblesé sé Pérgjithshme, me pérjashtim
té rastit kur AP vendos pér shkarkimin e administratoréve dhe anétaréve té Késhillit té
Administrimit, ku nuk kérkohet ky kuorum.

3. Kur Asambleja e Pérgjithshme duhet té vendosé pér ¢éshtje, té cilat kérkojné shumicé té
cilésuar, sipas pikés 4 té késaj dispozite, Asambleja e Pérgjithshme mund té marré
vendime té viefshme, vetém nése jané té pranishém né mbledhje mé shumé se 50% e
anétaréve té saj, me kusht gé pjesé e saj té jeté dhe Kryetari i Asamblesé sé
Pérgjithshme.

4. Asambleja e Pérgjithshme merr vendim me 3/4 (tre té katértat) e votave té anétaréve
gé marrin pjesé né votim, sipas parashikimeve té pikés 3 té késaj dispozite, lidhur me:

a. Zmadhimin ose zvogélimin e kapitalit té regjistruar.
b. Riorganizimin e shogérisé.

5. Me pérjashtim té rasteve té pércaktuara né ligj dhe né pikén 4 té késaj dispozite,
¢do vendim tjetér i Asamblesé sé& Pérgjithshme merret me shumicén e votave té anétaréve
gé marrin pjesé né votim, sipas parashikimeve té pikés 2 té késaj dispozite.

Neni 11

Késhilli i Administrimit (KA)

1. Késhilli i Administrimit éshté organi i vetém gé ushtron funksione administrimi dhe
mbikqyrje té veprimtarisé sé shoqeérisé.

2. Kohézgjatja e funksionit t& Késhillit t&¢ Administrimit Eshté 3 vjet Mandati i KA ndérpritet né
rast konstatimi té mospérmbushjes sé& objektivave té vendosura né kontratén e
performancés midis AP dhe anétaréve té KA sipas legjislacionit né fuqi.



3. Nése njé ose disa vende té anétaréve té Késhillit Administrimit mbeten vakant, pér shkak
vdekjeje, shkarkimi ose doréhegjeje, zévendésimi duhet té kryhet jo mé voné se 3 (tre) muaj
nga mbetja vakant e vendit. Anétari i Késhillit t&¢ Administrimit i eméruar né zévendésim té
njé anétari tjetér, pérfundon mandatin e paraardhésit.

4. Anétarét e Késhillit t&¢ Administrimit nuk mund té béjné pjesé né mé shumé se 1(njé)
Késhill Administrimi té shogérive aksionare gé e kané seliné né territorin e Republikés sé
Shqipérisé.

5. Késhilli i Administrimit zgjedh ndérmjet anétaréve té tij njé kryetar dhe njé
zévendéskryetar, té cilét thérrasin mbledhjen e Késhillit dhe drejtojné diskutimet. Ata
ushtrojné kété funksion pér té gjithé kohén e mandatit té tyre dhe jané té rizgjedhshém.
Késhilli i Administrimit mund té emérojé njé sekretar jashté anétaréve té tij dhe i cakton atij
dhe pagén sipas legjislacionit né fuqi

6. Né rast mungese té kryetarit, mbledhjet e Késhillit t& Administrimit drejtohen nga
zévendéskryetari.

Neni 12

Pérbérja e Késhillit té Administrimit

1. Anétarét e Ké&shillit Administrimit jané persona fiziké té cilét zgjidhen nga
Asambleja e Pérgjithshme pér njé mandat (3) vjecar dhe mund té rizgjidhen. Ata
duhet té plotésojné kriteret e méposhtme:

¢ Té jené me profesion inxhinier té fushés, ekonomist ose jurist.
e Té kené té paktén eksperiencé pune jo mé pak se 5(pesé) vjet né fusha
té njéjta ose té péraférta me objektin e veprimtarisé sé shoqgérisé.

Cdo emérim, i béré né kundérshtim me kété nen, éshté absolutisht i pavlefshém.

2. Késhilli Administrimit pérb&het nga 3 (tre) anétaré, 1 (njé) prej té ciléve éshté
Administratori dhe 2 (dy) jané persona té cilét nuk jané té punésuar né shogeéri.

3. Anétarét e Késhillit t&¢ Administrimit né momentin e emérimit, lidhin me shoqériné njé
kontraté pune, né té cilén jané parashikuar ndér té tjera, kritere té qarta performance qé



pritet té arrij¢ anatari i Késhillit t& Administrimit né terma vjetor. Objektivat mbi
performancén (indikatorét) e vendosura né kété kontraté duhet té miratohen edhe nga
ministria e linjés dhe duhet té jené té matshém dhe né& pérputhje me biznes planet e
shogérisé.

4. Né rastin e vendeve vakante, gé krijohen me vdekjen apo doréhegjen e njé apo disa
anétaréve té Késhillit Administrimit, kur numri i anétaréve té Késhillit Administrimit ka zbritur
nén minimumin ligjor, Administratorét duhet té thérrasin urgjentisht mbledhjen e
Asamblesé sé& Pérgjithshme pér té plotésuar numrin e anétaréve té Késhillit té
Administrimit.

Neni 13

Kompetencat e Késhillit t& Administrimit

1. Késhilli i Administrimit ushtron, njékohésisht, funksione administrimi e mbikéqyrjeje, té
veprimtarisé sé shoqgérisé dhe i jep administratorit autorizimin pér kryerjen e veprimeve qé
nuk mund té kryhen prej tij pa autorizimin e Ké&shillit t&¢ Administrimit.

2. Késhilli i Administrimit ka té drejté té kryejé né ¢cdo kohé verifikime dhe kontrolle
gé ai i cmon té pérshtatshme dhe té njihet me dokumentacionin gé e gjykon té
nevojshém pér pérmbushjen e detyrés sé tij.

3. Késhilli i administrimit ka kéto té drejta dhe pérgjegjési:

a) té japé direktiva pér administratorin pér zbatimin e politikave tregtare té shoqérisé;
b) té kontrollojé e té mbikéqyré zbatimin e politikave tregtare té shogérisé nga administratori;

c) té gjykojé paraprakisht biznesplanin e shogérisé e paraqgitur nga Administratori, Ky
dokument duhet té miratohet dhe nénshkruhet nga té gjithé e anétarét e Késhillit té
Administrimit, pér t'iu paraqitur asamblesé sé pérgjithshme pér miratim.

d) té pérgatisé, me kérkesé té Asamblesé sé Pérgjithshme, marrjen e masave, gé jané né
kompetencé té késaj té fundit, t'i rekomandojé asaj vendime té nevojshme pér t'u marré, si
dhe té zbatojé vendimet e asamblesé;

e) té thérrasé mbledhjen e Asamblesé sé Pérgjithshme, sa heré vierésohet e nevojshme pér
interesat e shoqérisé;

f) té respektojé standardet e kontabilitetit;

g) té shqgyrtojé e té kontrollojé librat kontabél, dokumentet dhe aktivet e shogérisé;



gj) té sigurojé se pasqyrat financiare vjetore, raportet e ecurisé sé veprimtarisé€, si dhe
detyrimet e tjera té raportimit e publikimit, t& detyrueshme né bazé té ligjit apo statutit, té
kryhen me saktési hga administratori. Kéto dokumente duhet t& miratohen e té nénshkruhen
nga té gjithé e anétarét e késhillit t& administrimit pér t'iu paraqitur asamblesé sé
pérgjithshme, sé bashku me njé raport té

késhillit t& administrimit pér miratim dhe njé pérshkrim pér mbikéqgyrjen e menaxhimit gjaté té
gjithé vitit financiar;

h) té sigurojé se auditimi i librave dhe i regjistrimeve kontabél té kryhet té paktén njé heré né
vit nga njé ekspert kontabél i autorizuar, i pavarur dhe raporti i auditimit, drejtuar asamblesé
sé pérgjithshme, t'u vihet né dispozicion té gjithé anétaréve té Késhillit t&¢ Administratoréve.
Raporti i Késhillit t&¢ Administrimit, pérmendur né shkronjén "gj" té késaj pike, duhet té
pérmbajé edhe mendimin pér raportin e auditimit;

i) t& miratojé marrjen pérsipér té detyrimeve me vleré mé té larté se 5 pér qind té aseteve té
shoqérisé, gé rezulton né pasqyrat e fundit financiare, té certifikuara, népérmjet nénshkrimit
té huave apo emetimit té obligacioneve apo instrumenteve té tjera té borxhit;

j) t& miratojé paraprakisht biznes planin e paragitur nga Administratori dhe t’ja paragesé pér
miratim pérfundimtar Asamblesé sé Pérgjithshme.

4. Késhilli i Administrimit ka té drejté t'i propozojé Asamblesé sé Pérgjithshme:

a) Pércaktimin dhe ndryshimin e programit té veprimtarisé afatshkurtér,
afatmesme dhe afatgjate té shogérisé.

b) Treguesit e performancés gé duhet té arrijé shogéria né fund té vitit

fiskal, si element bazé i vlerésimit té punés sé& Administratoréve té
shoqgérisé.

o Kryerjen e investimeve dhe financimeve pér vitin financiar, si dhe masat

e tjera gé do té kérkonin ndryshimin e kapitalit themeltar té shoqgérisé.

d) Marrjen e huave afatmesme, afatgjata.

e) Pér ¢cdo ¢éshtje tjetér gé né bazé té ligjit nr. 9901, daté 14.04.2008 “Pér tregtarét
dhe shoqérité tregtare” i ndryshuar é&shté kompetencé e Asamblesé sé
Pérgjithshme.

Neni 14

Mbledhja dhe Vendimet e Késhillit té Administrimit

1. Késhilli i Administrimit mblidhet jo mé pak se njéheré né muaj muaj dhe sa heré e
kérkon interesi i shogérisé aksionere, me thirrjen e kryetarit.



2. Kryetari, duhet té thérrasé mbledhjen e K&shillit té Administrimit brenda 15
(pesémbédhjeté) ditéve nga dita kur Administratori ose 2 (dy) prej anétaréve té Késhillit
té Administrimit, i paragesin atij njé kérkesé té motivuar pér kété géllim.

3. Nése kérkesa mbetet pa pérgjigje, atéheré anétarét kérkues mund té thérrasin
Késhillin e Administrimit duke i pércaktuar rendin e dités.

4. Njoftimi pér thirrjen e mbledhjes béhet me shkrim jo mé voné se 3 (tre) dité pérpara
mbledhjes dhe dérgohet me posté ose né rrugé elektronike.

5. Cdo thirrje pér mbledhjen e Ké&shillit t& Administrimit duhet té pérmbajé céshtjet
kryesore té rendit té dités. Mbledhja e Késhillit t&¢ Administrimit zhvillohet né seliné e
shoqérisé ose né ¢do vend tjetér té treguar né thirrjen e béré pér kété géllim.

7. Késhilli i Administrimit mban njé regjistér té pjesémarrjes né mbledhje, i cili nénshkruhet
né ¢do mbledhje nga anétarét e Késhillit té pranishém né até mbledhje.

8. Vendimet e Késhillit té¢ Administrimit pasqgyrohen né procesverbalet e mbajtura gjaté
mbledhjes nga sekretari i Késhillit t& Administrimit né pérputhje me dispozitat ligjore né
fugi. Vendimet e Késhillit t& Administrimit duhet té nénshkruhen nga anétarét pjesémarrés
né mbledhje. Kopjet e kétyre progesverbaleve vértetohen nga kryetari dhe sekretari.

Neni 15

Shkarkimi i anétaréve té Késhillit t& Administrimit

1. Asambleja e Pérgjithshme mund té shkarkojé KA ose njé anétar té saj, duke vértetuar
mospérmbushjen e objektivave té vendosura né kontratén midis paléve, me shumicé té
thjeshté votash.

Neni 16

Pérfundimi i Mandatit té anétaréve té Késhillit t& Administrimit



1. Mandati i anétaréve té Késhillit t&¢ Administrimit pérfundon né rastet e méposhtme:

a) Me mbarimin e Mandatit té Administratorit.
b) Me konstatimin e atyre rrethanave té cilat e béjné té pamundur vazhdimin e
ushtrimit té mandatit té tyre.

Neni 17

Shpérblimi i anétaréve té Késhillit té Administrimit

1. Shpérblimi i anétaréve té Késhillit t&¢ Administrimit do té caktohet nga Asambleja e
Pérgjithshme, sipas dispozitave pérkatése ligjore apo nénligjore dhe mbulohet nga
shoqéria.

2. Shogéria njeh gjithashtu dhe shpenzimet e béra nga anétaré té Késhillit té
Administrimit, kur kéta té fundit dérgohen me shérbim nga veté Késhilli i Administrimit pér
probleme té shogérisé.

Neni 18

Administratori i Shoqérisé

1. Administratori i shogérisé éshté person fizik, i cili zgjidhet si i tillé pér shkak té funksionit
né shogéri, né té kundért emérimi i tij éshté i pavlefshém. Ai kryen administrimin e
pérditshém té shogérisé. Pér t'u zgjedhur Administrator, personi duhet té plotésojé kriteret e
méposhtme:

a) Té keté pérfunduar studimet e larta universitare dhe té zotérojé diplomé “Master
Shkencor”, né shkencat inxhinierike, ekonomike, juridike apo né fushén e
administrimit té biznesit, sipas profilit qé do té emérohet.

b) Té zotérojé certifikatén pérkatése pér aftésimin specifik profesional té tij, sipas
detyrés gé do té ushtrojé, né fushén e menaxhimit té ujésjellés — kanalizimeve -
trajtimin e ujrave té ndotura. Né rast se né momentin e emérimit té tij, nuk ka
pérfunduar ende progesi i trajnimit dhe certifikimit t& stafit menaxherial dhe
operacional té sha uk-ve, subjekti té paragesé vértetim nga ministria pérgjegjése
pér infrastrukturén pér pamundésiné objektive pér pajisjen me kété certifikaté. Né
¢do rast, administratori paraget certifikatén sapo certifikimi té jeté béré i mundur.
Konstatimi i mospajisjes me certifikatén pérkatése té kualifikimit, pérbén shkak pér
shkarkimin e tij.

c) Té keté eksperiencé pune si drejtues apo administrator né sektorin publik apo
privat, si dhe rezultate positive té& punés té vértetuar me referenca nga punédhénésit
e méparshém.

3. Cdo emérim i béré né kundérshtim me dispozitén e mésipérme éshté absolutisht i
pavlefshém.



4. Njé person nuk mund té emérohet Administrator né mé shumé se njé shoqéri.

5. Administratori emérohet pér njé periudhé kohe prej 3 (tre) vjetésh, por mbi bazé
kontratash té rinovueshme vjetore. Rinovimi i kontratave midis Asamblesé dhe
Administratorit do té jeté vjetor mbi bazé vlerésimesh pozitive té performancés sé punés.

Numri i mandateve éshté i pakufizuar.

6. Paga e administratorit caktohet nga Asambleja e Pérgjithshme né aktin e emérimit té
ti. Asambleja e Pérgjithshme propozon shtim té pagés apo shpérblime pér
Administratorin sipas kritereve té performancés né kontratén e punés sé lidhur
ndérmijet tij dhe Administratorit.

7. Administratori Ekzekutiv ka kéto kompetenca:

(i)

(i)
(iii)

(iv)

V)
(vi)
(Vi)

(viii)
(ix)
(x)
(xi)
(xii)
(xiii)

Menaxhon dhe éshté pérgjegjés pér aktivitetin e shogérisé népérmjet
implementimit té politikave dhe planeve té pércaktuara nga Asambleja e
Pérgjithshme.

Harton planbizneset e shoqgérisé dhe i paraget né Késhillin Administrimit
Harton strukturén e organizimit dhe rregulloren e brendshme té veprimtarisé
sé shogérisé e cila miratohet nga Késhilli i Administrimit. Struktura e
organizimit t& shogérisé duhet té keté patjetér njé drejtori/departament teknik
dhe njé drejtori/departament tregtar, drejtuesit e té ciléve zgjidhen nga
Administratori (Drejtori i Pérgjithshém) sipas nenit 19 dhe 20 té kétij statuti.

| paraget Késhillit t& Administrimit njé raport té njéheré né muaj mbi
ecuriné e shogérisé. Brenda tre muajve nga data e mbylljes sé ushtrimit
financiar, Administratori duhet t'i paraqesin Késhillit t& Administrimit llogarité
vjetore me géllim verifikimi dhe kontrolli.

Pérfagéson dhe vepron né emér té shogérisé né marrédhéniet me palé té
treta dhe éshté pérgjegjés pér ligjshmériné e veprimtarisé sé saj.

Paraget ¢do vit pérpara Asamblesé sé Pérgjithshme raportin e veprimtarisé
sé shogérisé.

Raporton pérpara Késhillit t&¢ Administrimit pér zbatimin e politikave tregtare
dhe pér realizimin e veprimeve me réndési té vecanté pér veprimtariné e
shoqérisé

Lidh kontrata né emér té shoqgérisé pas dhénies sé mendimit edhe té dy
drejtoreve té tjeré.

Siguron bashképunimin me institucionet publike dhe personat juridiké vendas
apo té huaj né té miré dhe interes té veprimtarisé sé shogérisé.

Nxjerr urdhra dhe udhézime té brendshme té detyrueshme pér menaxhimin
administrativ dhe financiar té shogérisé.

Organizon e bashkérendon punén ndérmjet sektoréve né& pérbérje
funksionale té shoqgérisé.

Krijon njé sistem monitorimi e njoftimi té hershém pér rrethanat, gqé
kércénojné ekzistencén e shogérisé.

Kryen regjistrimet e publikimet e detyrueshme té té dhénave té shoqérisé,
sipas parashikimeve té ligjit nr.9901, daté 14.4.2008 “Pér tregtarét dhe
shoqérité tregtare” i ndryshuar dhe ligjeve té tiera né fuqi.



(xiv) Paraget propozime dhe sugjerime Késhillit Administrativ, né té miré dhe
interes té veprimtarisé sé shoqérisé, sa heré gé i kérkohet ose me nismén e
vet.

(xv)  Siguron zbatimin e vendimeve té Késhillit t&¢ Administrimit.

(xvi) Drejton veprimtariné e shogérisé zgjedh dhe mbikqyr personelin e saj,
pérfshiré punésimin, administrimin, kualifikimin e personelit dhe masat
disiplinore, né pérputhje me ligjin, statutin e shoqérisé dhe rregullat e
miratuara nga Késhilli i Administrimit.

Neni 19
Kriteret e pérzgjedhjes dhe kompetencat e Drejtorit Teknik

1. Drejtori Teknik zgjidhet nga administratori (Drejtori i Pérgjithshém) sipas kritereve

minimale:

a. Té keté pérfunduar studimet e larta universitare dhe té zotérojé diplomé “Master
Shkencor”, né shkencat inxhinierike, né degét inxhinieri hidroteknike, mijedisi,
ndértimi, biokimike, mekanike apo disiplina t& ngjashme, si dhe pervojé pune jo mé
pak se 3 vjet.

Né rastet kur operatori ushtron veprimtari pér pérpunimin e ujérave pér konsum publik apo
pér pérpunimin e ujérave té ndotura, duhet té keté edhe njé drejtues té dyté teknik, té
kualifikuar me diplomé universitare né degét inxhinieri hidroteknike, mjedisi, ndéritmi,
biokimike, mekanike apo disiplina t& ngjashme.

b. Té zotérojé certifikatén pérkatése pér aftésimin specifik profesional té tij, sipas
detyrés qé do té ushtrojé, né fushén e menaxhimit té ujésjellés — kanalizimeve -
trajtimin e ujrave té ndotura. Né rast se né momentin e emérimit té tij, nuk ka
pérfunduar ende procesi i trajnimit dhe certifikimit té stafit menaxherial dhe
operacional té sha uk-ve, subjekti t& paragesé vértetim nga ministria pérgjegjése pér
infrastrukturén pér pamundésiné objektive pér pajisjen me kété certifikaté. Né ¢do
rast, administratori paraget certifikatén sapo certifikimi té jeté béré i mundur.
Konstatimi i mospajisjes me certifikatén pérkatése té kualifikimit, pérbén shkak pér
shkarkimin e tij.

2. Drejtori Teknik ka kéto kompetenca:

0] Studimin dhe hartimin e projekteve té nevojshme pér furnizimin me ujé té
kosumatoréve té vecanté ose zonave té banuara.
(ii) Pérditésim e rrjetit té furnizimit me ujé dhe kanalizimeve té ujérave té ndotura.

(iii) Eshté pérgjegjés pér mirémbajtjen dhe kontrollin e rrjetit shpérndarés.

(iv) Administron dhe mirémban gjithé rrjetin e tubacioneve, kolektorét kryesore,
pusetat e shkarkimit té ujérave té ndotura dhe paisjet qé shérbejné pér
largimin e ujérave té ndotura gé vijné kryesisht nga banesat (ujéra t& ndotura
dhe industriale).

(V) Sigurimin e furnizimit me ujé té pijshém sasior dhe cilésor né zonén e
shérbimit sipas standarteve né fugi dhe garantimin e njé sistemi teknikisht té
pérshtatshém pér furnizimin me ujé gé nga burimet deri te konsumatori.

(vi) Garanton largimin efikas té ujérave té ndotura me ané té njé sistemi té
pérshtatshém té rrjetit t& kanalizimeve dhe trajtimin e tij né impiantet e trajtimit
té ujérave té ndotura.

(vii)  Cdo detyré té caktuar né kontratén e punés me Drejtorin e Pérgjithshém



Neni 20
Kriteret e pérzgjedhjes dhe kompetencat e Drejtorit Tregtar

1. Drejtori Tregtar zgjidhet nga administatori (Drejtori i Pérgjithshém) sipas kritereve
minimale:

a. Té keté pérfunduar studimet e larta universitare dhe té zotérojé diplomé “Master
Shkencor”, né shkencat ekonomike, né degét finance/administrim biznesi.

b. Té zotérojé certifikata pérkatése pér aftésimin specifik profesional té tij, sipas
detyrés gé do té ushtrojé.

2 Drejtori Tregtar ka kéto kompetenca::

(1) Siguron mbarévajtien dhe zbatimin e progedurave ligjore, pér té gjithé
veprimtariné ekonomiko-financiare té shogérisé.

(i) Siguron zbatimin e praktikave dhe progedurave ligjore dhe nénligjore té cilat
mbrojné asetet e shogérisé dhe administron burimet financiare té saj.

(iii) Harton plan-buxhetin pér vitin pasardhés dhe planet financiare strategjike pér
shoqériné, té cilat i paraget pér miratim prané administratorit ekzekutiv.

(iv) Drejtori Tregtar éshté pérgjegjés dhe nénshkruan pasqyrat financiare vjetore
individuale dhe té konsoliduara, si dhe raportin e administrimit, dokumente té
cilat ia paraget pér miratim paraprak Administratorit ekzekutiv. Administratori
ekzekutiv i paragitet i paraget Késhillit t&¢ Administrimit pér miratim té gjitha
pasqgyrat financiare vjetore, raportin e administrimit, si dhe propozimet pér
caktimin e fitimit.

(v) Kujdeset pér mbajtjien e sakté e té rregullt t¢ dokumenteve dhe té librave
kontabél té shogérisé;

(vi) Ushtron kontrolle periodike mbi veprimtariné ekonomiko-financiare té ndjekur
nga specialistét pérkatés.

(viiy  Garanton ruajtien e standardeve té kontrollit t¢ brendshém financiar dhe
zbatimin e standardeve té kontrollit financiar té specifikuara nga Ministria e
Financave.

(vii)  Siguron zbatimin e politikave tregtare té shogérisé.

(ix) Siguron zbatimin e sistemit financiar dhe té faturim/arkétimit t& shogérisé

x) Cdo detyré té caktuar né kontratén e punés me Drejtorin e Pérgjithshém

Neni 21

Detyrimi i besnikérisé

1. Pérve¢ sa parashikohet né dispozitat e kétij statuti, administratorét detyrohenn:

a) té kryejé detyrat e tyre, té pércaktuara né ligj ose né statut, né mirébesim e né
interesin mé té miré té shogérisé.

b) té ushtrojné kompetencat, gé u njihen né ligj ose né statut, vetém pér arritjien e
géllimeve, té pércaktuara né kéto dispozita.

C) té vlerésojné né ményré té pérshtatshme c¢éshtjet pér té cilat merret vendim.



¢) té parandalojné dhe té ménjanojné rastet e konfliktit, t& pranishme apo té
mundshme, té interesave personalé me ata té shogérisé.

d) té ushtrojné detyrat e tyre me profesionalizmin dhe kujdesin e nevojshém.

2. Administratorét pérgjigjen ndaj shogérisé pér ¢cdo veprim ose mosveprim, gjaté kryerjes sé
detyrave té tyre, me pérjashtim té rasteve kur veprimi ose mosveprimi éshté kryer né
mirébesim, né bazé té hetimit e vlerésimit t& mjaftueshém té informacioneve dhe lidhet, né
ményré té arsyeshme, me géllimet e shogérisé tregtare.

3. Administratorét, gé veprojné né kundérshtim me detyrat dhe shkelin standardet e kujdesit,
té pérmendura né pikat 1 e 2 té késaj dispozite, jané té detyruar t'i shpérblejné shoqérisé
démet gé rrjedhin nga shkeljet, si dhe t'i kalojné ¢do fitim personal qé ata apo personat e
lidhur me ta kané realizuar nga kéto veprime té parregullta. Administratorét kané barrén e
provés, pér té vértetuar kryerjen e detyrave té tyre né ményré té rregullt e sipas standardeve
té kérkuara.

Neni 22

Shkarkimi i Administratorit

1. Asambleja e Pérgjithshme mund té shkarkojé, , Administratorin, me shumicé té thjeshté
votash né rast té konstatimit t&é mospérmbushjes sé objektivave té kontratés midis paléve.

2. Asambleja e Pérgjithshme duhet té vendosé shkarkimin e Administratorit brenda 15
ditéve nga marrja e njoftimit nga njé institucion shtetéror pér shkarkimin e tyre, si rezultat i
njé detyrimi ligjor/zyrtar.

Neni 23

Pérfundimi i Mandatit té Administratorit

1. Mandati i Administratorit t& shoqérisé pérfundon me konstatimin e atyre rrethanave té
cilat e bé&jné té pamundur vazhdimin e ushtrimit t&€ mandatit té tyre.

Neni 24

Ekspertét kontabél té autorizuar



1. Kontrolli i shogérisé ushtrohet nga eksperté kontabél té autorizuar, té cilét emérohen
nga Asambleja e Pérgjithshme dhe kryejné misionin e tyre né pajtim me ligjin.

Neni 25

Ushtrimi kontabél

1. Ushtrimi kontabél fillon mé 1 Janar dhe mbaron mé 31 Dhjetor té ¢do viti.
Neni 26

Inventari-Llogarité vjetore

1. Shogéria do té mbajé njé kontabilitet té rregullt t& pasurisé dhe veprimtarisé sé saj,
né pajtim me kérkesat ligjore.

2. Njésité ekonomike, té shogérisé duhet té kontrollojné, té paktén njé heré né vit,
ekzistencén dhe vlerésimin e aktiveve, té detyrimeve dhe té kapitaleve té veta,
népérmjet inventarizimit té kétyre elementeve dhe evidencés sé tyre mbhéshtetése.
Inventarizimi i aktiveve dhe detyrimeve kryhen nén pérgjegjésiné dhe sipas
procedurave té miratuara nga organi i drejtimit t& njésisé ekonomike, qé aktivet dhe
detyrimet té paraqgiten me vértetési dhe besueshméri né pasqyrat financiare vjetore.

3. Administratori pérgatit gjithashtu edhe raportin e administrimit pér gjendjen e

shoqérisé gjaté ushtrimit kontabél.

Neni 27
Rezultati i ushtrimit dhe pércaktimi i fitimit

1. Fitimi i tatueshém pércaktohet sipas dispozitave té ligjit nr.8438, daté 28.12.1998 “Pér
tatimin mbi té ardhurat”, té ndryshuar.

2. Nga fitimi pas tatimit, i realizuar gjaté vitit financiar paraardhés, duke zbritur shpenzimet,
shogéria duhet té kalojé né rezervén ligjore, té paktén 5 pér qind té késaj vlere, derisa kjo
rezervé té jeté e barabarté me 10 pér gind té kapitalit té regjistruar t& shogérisé.

3. Fitimet e akumuluara nga shogéria, pas arritjes sé rezervés 10 pérqind, vlera e té cilave e
kalon nevojén pér investime dhe zhvillimin e shogérisé, do t'i kalojné dhe do té pérdoren nga
Bashkia. Fitimet e akumuluara brenda kétij kufiri, do té pérdoren nga shoqéria sipas
nevojave té saj pér investime kapitale.

Neni 28

Procedura e bashkimit té shogérisé me operatoré té tjeré

1. Shogéria aksionare mund té bashkohet me operatoré té tjeré vetém né rastet kur nga ana
e shoqérive té plotésohen kushtet e méposhtme:



a. Té jené té licensuar nga Enti Rregullator i Ujit.
b. Té kené vlerésuar dhe azhornuar inventarin e aseteve dhe té likujditeteve té tyre.

c. Té jeté miratuar me vendim pérkatés té Késhillave Bashkiak.

Neni 29
Likuidimi i shoqgérisé

1. Likuidimi i shogérisé do té béhet sipas ményrés dhe formés té pércaktuar me ligj.

Neni 30
Dispozita té kalimtare

1. Pér sa nuk éshté parashikuar né statut, rregullimi i modaliteteve té tjera gé lidhen me
funksionimin e shoqérisé, do té béhet sipas dispozitave té ligjit nr. 9901, daté 14.04.2008
“Pér tregtarét dhe shoqérité tregtare” i ndryshuar.



